
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
Коми Республикаса архитектура да стрӧитчан министерство йылысь 
«Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт тэчасын органъяс йылысь» Коми Республикаса Оланпасын 21 статьялӧн 2 юкӧнса 12 да 13 пунктъяс да «Коми Республикаса олӧмӧ пӧртысь власьт органъяслӧн тэчас йылысь» Коми Республикаса Юралысьлӧн 2014 во кӧч тӧлысь 22 лунся 96 №-а Индӧд подув вылын Коми Республикаса Веськӧдлан котыр шуис:
1. Вынсьӧдны Коми Республикаса архитектура да стрӧитчан министерство йылысь положение содтӧдын индӧм серти. 
2. Лыддьыны вынтӧмӧн:

1) «Коми Республикаса архитектура, стрӧитчӧм да коммунальнӧй овмӧс министерство йылысь» Коми Республикаса Веськӧдлан котырлысь 2012 во лӧддза-номъя тӧлысь 5 лунся 224 №-а шуӧм;
2) «Коми Республикаса архитектура, стрӧитчӧм да коммунальнӧй овмӧс министерство йылысь» Коми Республикаса Веськӧдлан котырлӧн 2012 во лӧддза-номъя  тӧлысь 5 лунся 224 №-а шуӧмӧ вежсьӧмъяс пыртӧм  йылысь» Коми Республикаса Веськӧдлан котырлысь 2013 во ӧда-кора тӧлысь 17 лунся 166 №-а шуӧм;
3) «Коми Республикаса архитектура, стрӧитчӧм да коммунальнӧй овмӧс министерство йылысь» Коми Республикаса Веськӧдлан котырлӧн 2012 во лӧддза-номъя тӧлысь 5 лунся 224 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлысь 2013 во ӧшым тӧлысь 10 лунся 483 №-а шуӧм; 
4) «Коми Республикаса архитектура, стрӧитчӧм да коммунальнӧй овмӧс министерство йылысь» Коми Республикаса Веськӧдлан котырлӧн 2012 во лӧддза-номъя тӧлысь 5 лунся 224 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлысь 2014 во лӧддза-номъя тӧлысь 3 лунся 220 №-а шуӧм.  
3. Тайӧ шуӧмыс вынсялӧ сійӧс примитан лунсянь.
Коми Республикалӧн Веськӧдлан котырса 

Веськӧдлысь                                                                                        В. Тукмаков
Сыктывкар 

2014 вося вӧльгым тӧлысь 13 лун

445 №
ВЫНСЬӦДӦМА 

Коми Республикаса Веськӧдлан котырлӧн 

2014 во вӧльгым тӧлысь 13 лунся 445 №-а шуӧмӧн

(содтӧд)

Коми Республикаса архитектура да стрӧитчан министерство йылысь 
ПОЛОЖЕНИЕ 
І. Панас

1. Коми Республикаса архитектура да стрӧитчан министерство (Коми Республикаса архитектура министерство) (водзӧ – Министерство) лоӧ Коми Республикаса олӧмӧ пӧртысь власьт органӧн, коді збыльмӧдӧ канму политика лӧсьӧдӧм да олӧмӧ пӧртӧм, капитальнӧя стрӧитчан, архитектура, кар стрӧитан да биаруӧн могмӧдан юкӧнын нормативнӧй инӧда ладмӧдӧм, архитектура, кар стрӧитан юкӧнын канму услугаяс сетӧм, федеральнӧй оланпастэчасӧн да Коми Республикаса оланпастэчасӧн урчитӧм торъя категория гражданаӧс оланінӧн могмӧдӧм серти могъяссӧ, Ылі Войвыв районъясысь да накӧд ӧткодялӧм местаясысь мунысь гражданаӧс пыртӧмӧн, а сідзжӧ Коми Республика мутасын дінмусянь канму стрӧитчӧм бӧрся дӧзьӧр, уна патераа керкаяс да (либӧ) мукӧд вӧрзьӧдны позьтӧм объект пайӧн стрӧитӧм бӧрся дінмусянь канму видзӧдӧм (дӧзьӧр), меставывса асвеськӧдлан органъясӧн кар стрӧитан удж йылысь оланпастэчасӧ кутчысьӧм бӧрся канмусянь видзӧдӧм вылӧ, проектнӧй документация серти канму экспертиза да татшӧм проектнӧй документация дасьтӧм вылӧ вӧчӧм инженернӧй корсьысьӧмъяслӧн бӧртасъяс серти канму экспертиза нуӧдӧмсӧ котыртӧм вылӧ Коми Республикаса олӧмӧ пӧртысь уполномочитӧм власьт органӧн, коді ладмӧдӧ капитальнӧя стрӧитчан, архитектура, кар стрӧитан да биаруӧн могмӧдан юкӧнын Коми Республикаса олӧмӧ пӧртысь власьт мукӧд  органлысь уджсӧ.      
2. Министерство аслас уджын подуласьӧ Россия Федерация Оланподув, федеральнӧй оланподувса оланпасъяс, федеральнӧй оланпасъяс, Россия Федерацияса Президентлӧн да Россия Федерацияса Веськӧдлан котырлӧн нормативнӧй инӧда актъяс, Коми Республикаса Оланподув, Коми Республикаса оланпасъяс, Коми Республикаса Юралысьлӧн инӧда актъяс да Коми Республикаса Веськӧдлан котырлӧн инӧда актъяс, а сідзжӧ тайӧ Положение вылӧ. 

3. Министерство вӧчӧ ассьыс уджсӧ кыдзи веськыда, сідзи и федеральнӧй олӧмӧ пӧртысь власьт органъяскӧд, федеральнӧй фондъяскӧд, Коми Республикаса канму органъяскӧд, меставывса асвеськӧдлан органъяскӧд, ӧтйӧза ӧтувъяскӧд да мукӧд организациякӧд йитӧдын.

Министерстволӧн эмӧсь мутас органъяс – стрӧитчан канму дӧзьӧр инспекцияяс, кутшӧмъяс оз лоны юридическӧй кывкутысьясӧн, кодъяслы сетӧма Министерстволӧн тэчас юкӧдувъяслысь инӧдъяссӧ, кодъяс збыльмӧдӧны Коми Республикаса каръясын да районъясын канму могъяс, мыйяс пырӧны Министерстволӧн компетенцияӧ, кутшӧмъяслысь лыддьӧгсӧ петкӧдлӧма тайӧ Положение дорӧ содтӧдын. 
4. Министерство да сылысь мутас органъяс видзӧм вылӧ рӧскодсӧ сьӧмӧн могмӧдӧны Коми Республикаса республиканскӧй сьӧмкуд сьӧм тшӧт весьтӧ. 

5. Министерство лоӧ юридическӧй кывкутысьӧн, сылӧн эм Коми Республикаса канму канпас серпасалӧмӧн да коми да роч кывъясӧн гижӧм аслас нима печать, мукӧд печать, штамп да урчитӧм нога бланокъяс, Россия Федерацияса оланпастэчас серти восьтӧм тшӧтъяс. 
6. Министерство збыльмӧдӧ Коми Республикаса канму учреждениеясса учредитысьлысь могъяссӧ да уджмогъяссӧ (водзӧ — канму учреждениеяс), а сідзжӧ Коми Республикаса ӧтувъя канму предприятиеяслысь (водзӧ — канму предприятие) капитальнӧя стрӧитчан, архитектура, кар стрӧитан да биаруӧн могмӧдан юкӧнын уджсӧ котыртӧм да методика боксянь веськӧдлӧмсӧ да ладмӧдӧмсӧ.     

7. Министерстволӧн меститчанін — Сыктывкар, Коммунистическӧй ул., 8.

ІІ. Медшӧр могъяс

8. Министерстволӧн уджын медшӧр могъясӧн лоӧны:

1) Коми Республикаса стрӧитчан комплекс сӧвмӧдӧмын отсалӧм;

2) Коми Республикаын стрӧитчӧм зумыда сӧвмӧдӧм вылӧ, сы лыдын республикаса олысьясӧс судзсяна да бур оланінӧн могмӧдӧм вылӧ, условиеяс артмӧдӧмын отсалӧм;

3) кар стрӧитан удж йылысь оланпастэчас, сы лыдын дінмусянь канму стрӧитчӧм бӧрся дӧзьӧр збыльмӧдігӧн техническӧй регламентъяс да проектнӧй документация, торкӧмысь ӧлӧдӧм, тайӧс аддзӧм да бырӧдӧм; 
4) федеральнӧй оланпастэчасӧн да Коми Республикаса оланпастэчасӧн урчитӧм торъя категорияа гражданалысь оланін ньӧбӧм (стрӧитӧм) вылӧ социальнӧй мынтӧмъяс босьтӧм вылӧ инӧд могмӧдӧм.

ІІІ. Канму удж 

9. Тайӧ Положениелӧн ІІ юкӧдын индӧм могъяс збыльмӧдӧм могысь Министерство пӧртӧ олӧмӧ татшӧм канму удж:

1) канмусянь видзӧдан (дӧзьӧритан) удж:

а) дінмусянь канму стрӧитчӧм бӧрся дӧзьӧр Россия Федерацияса кар стрӧитан кодексын индӧм серти;
б) уна патераа керкаяс да (либӧ) мукӧд вӧрзьӧдны позьтӧм объект пайӧн стрӧитан юкӧнын дінмусянь канму контроль (дӧзьӧр);
2) кар стрӧитан юкӧнын Россия Федерацияӧн сетӧм уджмогъяс олӧмӧ пӧртӧмын:
а) пӧртӧ олӧмӧ Коми Республика мутасын меставывса асвеськӧдлан органъясӧн кар стрӧитан удж йылысь оланпастэчасӧ кутчысьӧм бӧрся  видзӧдӧм серти удж;

б) пӧртӧ олӧмӧ канму учреждениеӧн проектнӧй документация серти канму экспертиза да татшӧм проектнӧй документация дасьтӧм вылӧ вӧчӧм инженернӧй корсьысьӧмъяслӧн бӧртасъяс серти канму экспертиза нуӧдӧм серти котыртысьлысь уджсӧ Россия Федерацияса кар стрӧитан кодексын индӧм серти; 

3) нуӧдӧ Коми Республика мутасын капитальнӧя стрӧитчан, архитектура, кар стрӧитан да биаруӧн могмӧдан юкӧнын федеральнӧй торъя уджтасъяс збыльмӧдӧм серти мероприятиеяс;

4) лӧсьӧдӧ торъя категорияа гражданаӧс оланінӧн могмӧдӧм вылӧ социальнӧй мынтӧмъяс сетан, капитальнӧя стрӧитчан, архитектура, кар стрӧитан да биаруӧн могмӧдан юкӧнын Коми Республикаса нормативнӧй инӧда актъяслысь балаяссӧ да урчитӧм пӧрадок серти сетӧ найӧс Коми Республикаса Юралысьлы да Коми Республикаса Веськӧдлан котырлы; 

5) Коми Республикаса олӧмӧ пӧртысь власьт органъяслӧн вӧзйӧмъяс серти дасьтӧ Коми Республикаса экономика сӧвмӧдан министерствоӧ сетӧм вылӧ Коми Республикаса канму коланлун вылӧ капитальнӧя стрӧитан (выльмӧдан) объектъяс лыддьӧглысь баласӧ, кутшӧмъясӧс колӧ стрӧитны локтан финансӧвӧй воын да планӧвӧй кадколастын Коми Республикаса республиканскӧй сьӧм тшӧт весьтӧ;
6) пӧртӧ олӧмӧ Коми Республикаса республиканскӧй сьӧмкуд сьӧмӧн, мый сетӧма капитальнӧя стрӧитан объектъясӧ сьӧмкуд инвестицияяс збыльмӧдӧм вылӧ, кутшӧмъясӧс колӧ стрӧитны да (либӧ) выльмӧдны, торъя мог серти вӧдитчӧм бӧрся видзӧдӧм серти удж;   

7) сетӧ Коми Республикаса республиканскӧй сьӧмкуд сьӧмӧн вӧдитчан окталун серти инвестиция проектъяс видлалӧмлӧн бӧртасъяс серти экспертнӧй кывкӧртӧдсӧ, кытчӧ пасйӧма Коми Республикаса канму эмбурӧ пырысь капитальнӧя стрӧитан объектъяс (туй инфраструктура объектъяс кындзи) стрӧитӧмсӧ, выльмӧдӧмсӧ да техническӧя выльмӧдӧмсӧ;    

8) лӧсьӧдӧ да сетӧ Коми Республикаса Веськӧдлан котырлы Коми Республикаын стрӧитчӧмӧ, стрӧитчан материалъяс, изделиеяс да конструкцияяс промышленносьтӧ, биаруӧн могмӧдӧмӧ инвестицияяс да кредитнӧй ресурсъяс кыскӧм серти вӧзйӧмъяс;

9) лӧсьӧдӧ да сетӧ Коми Республикаса эмбур агентстволы Коми Республикаса канму эмбурӧ пырысь недыр кад кежлӧ дугӧдлӧм да сувтӧдӧм стрӧитчанінъяссӧ да объектъяссӧ инвестицияа уджӧ кыскӧм йылысь вӧзйӧмъяс;
10) лӧсьӧдӧ Ылі Войвыв районъясысь да накӧд ӧткодялӧм местаясысь мӧдлаӧ овмӧдчӧмкӧд йитӧдын оланін ньӧбӧм вылӧ социальнӧй мынтӧмъяс босьтӧм вылӧ инӧда гражданалысь ставреспубликаса списокъяссӧ да сетӧ Россия Федерацияса стрӧитчан да оланін да коммунальнӧй овмӧс министерствоӧ оланін ньӧбӧм вылӧ социальнӧй мынтӧмъяс босьтӧм вылӧ инӧда гражданалӧн лыд йылысь юӧръяссӧ сы могысь, медым Коми Республикалы сетісны федеральнӧй сьӧмкудйысь сьӧмсӧ Ылі Войвыв районъясысь да накӧд ӧткодялӧм местаясысь мунысь гражданалы оланін ньӧбӧм вылӧ социальнӧй мынтӧмъяс збыльмӧдӧм вылӧ;
11) лӧсьӧдӧ да сетӧ Россия Федерацияса гражданаӧс доръян, виччысьтӧмторъяс да неминуча вӧсна артмӧм лоӧмторъяс бырӧдан министерствоӧ оланін вылӧ канму сертификатъяс, ньӧбан-вузалан сёрнитчӧм серти сертификат кутысьӧн олан жырйысь (олан жырлӧн юкӧнысь) мынтысьӧм вылӧ социальнӧй мынтӧм вылӧ заявка босьтӧм вылӧ гражданалысь списокъяссӧ, кодъяслӧн федеральнӧй сяма  виччысьтӧмторъяс да неминуча вӧсна лоӧмторъяс, террористическӧй актъяс бӧрын либӧ инӧда уджӧн террористическӧй актъяс дугӧдігӧн эз ло олан жырйыс;         
12) пӧртӧ олӧмӧ меставывса асвеськӧдлан органъясӧн «Коми Республикаса меставывса асвеськӧдлан органъяслы оланін ньӧбӧм либӧ стрӧитӧм вылӧ субсидияяс (социальнӧй мынтӧмъяс) босьтӧм вылӧ инӧда Россия Федерацияса гражданалы канмусянь отсӧг сетан юкӧнын торъя канму уджмогъяс сетӧм йылысь» Коми Республикаса оланпасын пасйӧм канму уджмогъяс збыльмӧдӧм бӧрся видзӧдӧм серти удж;   

13) дасьтӧ уна патераа керкаяс капитальнӧя дзоньталӧм да аварийнӧй оланін фондысь гражданаӧс мӧдлаӧ овмӧдӧм вылӧ финансӧвӧй отсӧг сетӧмын Коми Республикалы урчитӧм лимит мында Оланін да коммунальнӧй овмӧс выльмӧдӧмлы отсӧг сетан фондлӧн сьӧм тшӧт весьтӧ финансӧвӧй отсӧг сетӧм вылӧ Коми Республикалӧн заявкалысь бала;
14) Коми Республика мутасын энергия видзтан да энергетикаын окталун кыпӧдан юкӧнын капитальнӧя стрӧитан, архитектура, кар стрӧитан да биаруӧн могмӧдан юкӧнын канму политика нуӧдӧм серти мероприятиеяс олӧмӧ пӧртӧм серти:   

а) лӧсьӧдӧ энергия видзтан да энергетикаын окталун кыпӧдан юкӧнын дінму уджтас дорӧ вӧзйӧмъяс;

б) индӧ уна патераа керкалысь, кутшӧмӧс стрӧитӧма, выльмӧдӧма либӧ пыртӧма уджӧ, а сідзжӧ пыртӧма стрӧитчан канмусянь дінму дӧзьӧр улӧ, энергетикаын окталунлысь класс;
в) прӧверитӧ, лӧсялӧны-ӧ олӧмӧ пыртӧм зданиеясыс, стрӧйбаясыс, сооружениеясыс энергетическӧй окталунлӧн корӧмъяслы да дінмусянь стрӧитчан канму дӧзьӧр дырйи вӧдитчан энергетическӧй ресурсъяс учёт вылӧ босьтан приборъясӧн найӧс могмӧдан корӧмъяслы;

15) збыльмӧдӧ Министерство, канму учреждениеяс видзӧм вылӧ да Министерстволы сетӧм могъяс збыльмӧдӧм вылӧ пасйӧм сьӧм юкӧнын медшӧр вӧдитчысьлысь да босьтысьлысь могъяссӧ; 

16) пӧртӧ олӧмӧ Россия Федерацияса оланпастэчас да Коми Республикаса оланпастэчас серти Коми Республикаса республиканскӧй сьӧмкуд чӧжӧсса администраторлысь удж;

17) могмӧдӧ нормативъяслысь балаяс лӧсьӧдӧмсӧ, кутшӧмъясӧс урчитӧма Коми Республикаын капитальнӧя стрӧитан объектъяс стрӧитӧмлысь сметаа дон индӧм вылӧ, кутшӧмъяс босьтӧны тӧд вылӧ уджъяс вӧчӧмын дінму условиеяссӧ (мутас сметаа норматив), да урчитӧм пӧрадок серти сетӧ найӧс Коми Республикаса Веськӧдлан котырлы;    

18) урчитӧм пӧрадок серти могмӧдӧ Коми Республика мутасын  вӧдитчан стрӧитчан ресурсъяс вӧчысьяслӧн да поставщикъяслӧн донъяслысь мониторинг нуӧдӧмсӧ да сетӧ Россия Федерацияса стрӧитчан да оланін да коммунальнӧй овмӧс министерствоӧ Коми Республика мутасын стрӧитчан ресурсъяслӧн дон йылысь юӧрсӧ сы могысь, медым пыртны шӧр (дон артмӧдысь) стрӧитчан материалъяслӧн, изделиеяслӧн, конструкцияяслӧн, механизмъяслӧн да оборудованиеяслӧн дон йылысь интерактивнӧй юӧр сетан справочнӧй мыччӧдъяс базаӧ;
19) пӧртӧ олӧмӧ инвестиция проектъяслысь, кутшӧмъяс йитчӧмаӧсь капитальнӧя стрӧитан объектъяс стрӧитӧмкӧд, выльмӧдӧмкӧд, техническӧя выльмӧдӧмкӧд (татшӧм выльмӧдӧмыс кӧ йитчӧма капитальнӧя стрӧитан объектъяс стрӧитӧмкӧд либӧ выльмӧдӧмкӧд), капитальнӧя дзоньталӧмкӧд, кутшӧмъясӧс кӧсйӧны могмӧдны сьӧмӧн Коми Республикаса республиканскӧй сьӧмкуд сьӧм тшӧт весьтӧ тырвыйӧ либӧ мыйтакӧ, Коми Республикаса республиканскӧй сьӧмкудлӧн капитальнӧй вложениеяс вылӧ веськӧдӧм сьӧмӧн вӧдитчан збыльлун серти сметаа дон видлалӧмын котыртысьлысь могъяс;

20) примитӧ кар стрӧитан удж йылысь оланпастэчас торкан помкаяс урчитан техническӧй комиссия котыртӧм да сылысь уджалан пӧрадоксӧ индӧм йылысь помшуӧм йӧзлысь дзоньвидзалун видзан, йӧзӧс велӧдан, культура, шойччан, спорт объектъяс да социальнӧй да коммунально-бытӧвӧй тӧдчанлуна мукӧд объект, транспорт инфраструктура, вузасян, ӧтув йӧзӧс вердан объектъяс, делӧвӧй, административнӧй, финансӧвӧй, религия боксянь тӧдчана объектъяс, оланін фондса объектъяс серти (ас оланін стрӧитан объектъяс кындзи), кутшӧмъяс оз лоны ӧпаснӧй, техническӧй боксянь абу сьӧкыдӧн да вӧвлытӧм объектъясӧн, сэк, кор капитальнӧя стрӧитан объектъяс стрӧитігӧн, выльмӧдігӧн, капитальнӧя дзоньталігӧн вӧчӧны лёктор торъя йӧзлӧн олӧмлы либӧ дзоньвидзалунлы, торъя мортлӧн да юридическӧй кывкутысьлӧн эмбурлы;

21) вынсьӧдӧ кар стрӧитан удж йылысь оланпастэчас торкан помкаяс урчитан техническӧй комиссиялысь кывкӧртӧдсӧ йӧзлысь дзоньвидзалун видзан, йӧзӧс велӧдан, культура, шойччан, спорт объектъяс да социальнӧй да коммунально-бытӧвӧй тӧдчанлуна мукӧд объект, транспорт инфраструктура, вузасян, ӧтув йӧзӧс вердан объектъяс, делӧвӧй, административнӧй, финансӧвӧй, религия боксянь тӧдчана объектъяс, оланін фондса объектъяс серти (ас оланін стрӧитан объектъяс кындзи), кутшӧмъяс оз лоны ӧпаснӧй, техническӧй боксянь абу сьӧкыд да вӧвлытӧм объектъясӧн, сэк, кор капитальнӧя стрӧитан объектъяс стрӧитігӧн, выльмӧдігӧн, капитальнӧя дзоньталігӧн вӧчӧны лёктор торъя йӧзлӧн олӧмлы либӧ дзоньвидзалунлы, торъя мортлӧн да юридическӧй кывкутысьлӧн эмбурлы;

22) лӧсьӧдӧ да вынсьӧдӧ Коми Республикаын кар стрӧитӧмсӧ проектируйтан дінмуса нормативъяс; 

23) примитӧ стрӧитчӧм вылӧ лэдзӧмлысь вынсӧ дугӧдӧм йылысь помшуӧм Россия Федерацияса кар стрӧитан кодексын индӧм серти; 

24) видлалӧ административнӧй инӧд торкӧмъяс йылысь сэтшӧм делӧяс, кутшӧмъясӧс пасйӧма Россия Федерацияса административнӧй инӧд торкӧмъяс йылысь оланпастэчасын;

25) индӧ Министерствоса чина йӧзлысь лыддьӧгсӧ, кодъяслӧн эм инӧд лӧсьӧдны кар стрӧитан оланпастэчас да уна патераа керкаяс да (либӧ) мукӧд вӧрзьӧдны позьтӧм объект пайӧн стрӧитан юкӧнын оланпастэчас юкӧнын административнӧй инӧд торкӧмъяс йылысь сёрнигижӧдъяссӧ, кутшӧмъяс йылысь делӧяс видлалӧмсӧ федеральнӧй оланпастэчас серти пыртӧны Россия Федерацияса субъектъяслӧн олӧмӧ пӧртысь власьт органъяслӧн  уджмогъясӧ;  
26) пӧртӧ олӧмӧ Министерстволысь уджсӧ могмӧдӧм вылӧ вузӧс, уджъяс, услугаяс ньӧбӧм серти канму заказчиклысь могъяс;

27) Коми Республикаса канму коланлун вылӧ вузӧс, уджъяс, услугаяс ньӧбигӧн, кутшӧмъясӧс канму закажитысьӧн лоӧ Министерство, могмӧдӧ  донъяс да вузӧс (сикасъяс, услуга) номенклатуралысь мониторинг нуӧдӧмсӧ, индӧм закупкаяс прогнозируйтӧмсӧ, планируйтӧмсӧ, бюджетируйтӧмсӧ, контрактациясӧ да администрируйтӧмсӧ;

28) нуӧдӧ капитальнӧя стрӧитчан, архитектура, кар стрӧитан да биаруӧн могмӧдан юкӧнын войтыркостса ӧтвылысь уджалӧм йылысь артмӧдчӧмъяс збыльмӧдӧм серти мероприятиеяс, кутшӧмъяслӧн ӧтарладорӧн лоӧ Коми Республика;

29) нуӧдӧ Коми Республика мутасын удж видзан юкӧнын канму политикалысь шӧр нырвизьяс збыльмӧдӧм серти мероприятиеяссӧ компетенцияясын, кутшӧмӧс индӧма «Удж видзан юкӧнын ӧткымын юалӧм йылысь» Коми Республикаса Веськӧдлан котырлӧн 2008 во тӧвшӧр тӧлысь 29 лунся 16 №-а шуӧмын; 
30) лӧсьӧдӧ да сетӧ Коми Республикаса Веськӧдлан котырлы капитальнӧя стрӧитан, архитектура, кар стрӧитан да биаруӧн могмӧдан юкӧнын оланпастэчас бурмӧдӧм серти вӧзйӧмъяс;

31) лӧсьӧдӧ да примитӧ капитальнӧя стрӧитан, архитектура, кар стрӧитан да биаруӧн могмӧдан юкӧнын нормативнӧй инӧда актъяс;  

32) нуӧдӧ Министерствоын гражданаӧс дорйӧм серти мероприятиеяс Коми Республикаса Юралысьлӧн 2008 во йирым тӧлысь 13 лунся 97 №-а Индӧдӧн вынсьӧдӧм Коми Республикаын гражданаӧс дорйӧмсӧ котыртӧм да нуӧдӧм йылысь положение серти; 

33) нуӧдӧ Коми Республика мутасын стрӧитан олан керкаяслысь регистр Россия Федерацияса Веськӧдлан котырӧн индӧм пӧрадок серти;

34) нуӧдӧ Министерствоын канму гусятор видзӧм да юӧр техническӧя видзӧм серти мероприятиеяс;
35) нуӧдӧ Министерстволӧн мобилизационнӧй дасьтысьӧм да мобилизация серти мероприятиеяс, нуӧдӧ Министерствоса уджалысьяслысь воинскӧй учёт да бронируйтӧм;
36) нуӧдӧ Министерствоын пӧжарысь видзчысян мероприятиеяс;

37) нуӧдӧ Министерстволӧн уджалігӧн артмӧм архивнӧй документъяс чукӧртӧм, видзӧм, налы учёт нуӧдӧм да наӧн вӧдитчӧм серти удж;
38) нуӧдӧ терроризмысь да экстремизмысь ӧлӧдӧм, на вӧсна артмӧм лоӧмторъяссӧ чинтӧм серти мероприятиеяс Коми Республикаын терроризмлы паныд удж нуӧдысь комиссиялӧн помшуӧмъяс серти; 

39) вынсьӧдӧ биару юклан везъяслӧн видзан зонаяслысь мудоръяссӧ да сэні меститчӧм му участокъяс вылӧ дзескӧдӧмъяс (сьӧктӧдӧмъяс) пуктӧмсӧ;    

40) пӧртӧ олӧмӧ рекламнӧй конструкцияяс иналан схемаяс да наӧ пыртан вежсьӧмъяс водзвыв ладмӧдӧм серти удж; 

41) йӧзӧдӧ Коми Республика мутас планируйтан документ балаяс да татшӧм балаяссӧ подулалӧм серти материалъяс мутас планируйтан юӧртан тэчасын «Ӧтуввез» юӧртан да телекоммуникация везйын официальнӧй сайтӧн вӧдитчӧмӧн, кутшӧмӧс индӧма олӧмӧ пӧртысь федеральнӧй власьт орган, кодӧс уполномочитӧма видзӧдны мутас планируйтан юӧртан тэчас нуӧдан пӧрадокӧ кутчысьӧм бӧрся, да могмӧдӧ на дорӧ сибаланлунсӧ; 

42) дасьтӧ мутас планируйтӧм серти документация (татчӧ оз пыр мутас планируйтӧм серти документация дасьтӧм, кӧні инавсьӧны Коми Республикалӧн дінмуса либӧ муниципалитеткостса автомашина туйяс) Коми Республикалӧн мутас планируйтан документъяс подув вылын, тайӧ документъяснас кӧ артыштӧма инавны дінму тӧдчанлуна линейнӧй объектъяс Россия Федерацияса кар стрӧитан кодексӧн урчитӧм пӧрадок серти;
43) котыртӧ Россия Федерацияса субъектъяслысь мутас планируйтан схемаяслысь балаяс да Коми Республикаын муниципальнӧй юкӧнъяслысь мутас планируйтан документъяслысь балаяс ладмӧдӧмсӧ, дасьтӧ Коми Республикакӧд ӧтув мутаса Россия Федерацияса субъектъяслысь мутас планируйтан схемаяслысь балаяс, Коми Республикаын муниципальнӧй районъяслысь мутас планируйтан схемаяслысь балаяс, Коми Республикаын овмӧдчӧминъяслӧн да кар кытшъяслӧн генеральнӧй планъяслысь балаяс ладмӧдӧм (ладмӧдӧмын ӧткажитӧм) йылысь кывкӧртӧдсӧ сэк, кор индӧма Россия Федерацияса кар стрӧитан кодексын;

44) могмӧдӧ Коми Республикаса Юралысьлысь да Коми Республикаса Веськӧдлан котырлысь тшӧктӧмъяссӧ колана ногӧн олӧмӧ пӧртӧмсӧ, кутшӧмъясӧс сетӧма Россия Федерацияса Президентлысь тшӧктӧмъяс да индӧмъяс олӧмӧ пӧртӧм могысь, юалӧмъяс серти, мыйясӧс пыртӧма Министерстволӧн уджӧ, «Россия Федерацияса Президентлысь тшӧктӧмъяс да индӧмъяс олӧмӧ пӧртӧм котыртӧмсӧ бурмӧдан мераяс йылысь» Россия Федерацияса Президентлӧн 2011 во рака тӧлысь 28 лунся 352 №-а Индӧд олӧмӧ пӧртӧм серти;

45) збыльмӧдӧ мукӧд мог Коми Республикаса Юралысьлӧн да Коми Республикаса Веськӧдлан котырлӧн помшуӧмъяс серти.
ІV. Канму услугаяс

10. Тайӧ Положениелӧн ІІ юкӧдын индӧм могъяс збыльмӧдӧм могысь Министерство сетӧ татшӧм канму услугаяс:

1) сетӧ стрӧитчӧм вылӧ лэдзӧмсӧ сэк, кор капитальнӧя стрӧитан объектсӧ кӧсйӧны стрӧитны кык да унджык муниципальнӧй юкӧнлӧн (муниципальнӧй районлӧн, кар кытшлӧн) мутасын, да сэк, кор выльмӧдӧны капитальнӧя стрӧитан объектсӧ, мый меститчӧма кык да унджык муниципальнӧй юкӧнлӧн (муниципальнӧй районлӧн, кар кытшлӧн) мутасын, сы кындзи, кор индӧма Россия Федерацияса кар стрӧитан кодексын да мукӧд федеральнӧй оланпасын; 

2) сетӧ объект уджӧ пыртӧм вылӧ лэдзӧмсӧ сэк, кор капитальнӧя стрӧитан объектсӧ стрӧитісны кык да унджык муниципальнӧй юкӧнлӧн (муниципальнӧй районлӧн, кар кытшлӧн) мутасын, да сэк, кор выльмӧдӧны капитальнӧя стрӧитан объектсӧ, мый меститчӧма кык да унджык муниципальнӧй юкӧнлӧн (муниципальнӧй районлӧн, кар кытшлӧн) мутасын, сы кыдзи, кор индӧма Россия Федерацияса кар стрӧитан кодексын да мукӧд федеральнӧй оланпасъясын;

3) сетӧ Ылі Войвыв районъясысь да накӧд ӧткодялӧм местаясысь мунысь гражданалы 2011-2015 вояс вылӧ «Оланін» федеральнӧй торъя мога уджтасса «Федеральнӧй оланпастэчасӧн индӧм торъя категория гражданаӧс оланінӧн могмӧдӧм серти канму кӧсйысьӧмъяс олӧмӧ пӧртӧм» уджтасув олӧмӧ пӧртӧм серти федеральнӧй сьӧмкуд сьӧм тшӧт весьтӧ оланін ньӧбӧм вылӧ социальнӧй мынтӧмъяс;
4) сетӧ гражданалы, кодъяс веськалісны радиация улӧ Чернобыльса АЭС-ын виччысьтӧм неминуча, «Маяк» производственнӧй котырын авария бӧрын, да на дорӧ ӧткодялӧм йӧзлы 2011-2015 вояс вылӧ «Оланін» федеральнӧй торъя мога уджтасса «Федеральнӧй оланпастэчасӧн индӧм торъя категория гражданаӧс оланінӧн могмӧдӧм серти канму кӧсйысьӧмъяс олӧмӧ пӧртӧм» уджтасув олӧмӧ пӧртӧм серти федеральнӧй сьӧмкуд сьӧм тшӧт весьтӧ оланін ньӧбӧм вылӧ  социальнӧй мынтӧмъяс;
5) сетӧ гражданалы, кодъясӧс урчитӧм пӧрадок серти лыддьӧны выльлаӧ бытьӧн овмӧдчысьясӧн, 2011-2015 вояс вылӧ «Оланін» федеральнӧй торъя мога уджтасса «Федеральнӧй оланпастэчасӧн индӧм торъя категория гражданаӧс оланінӧн могмӧдӧм серти канму кӧсйысьӧмъяс олӧмӧ пӧртӧм» уджтасув олӧмӧ пӧртӧм серти федеральнӧй сьӧмкуд сьӧм тшӧт весьтӧ оланін ньӧбӧм вылӧ социальнӧй мынтӧмъяс;
6) сетӧ «Оланін стрӧитӧм либӧ ньӧбӧм вылӧ социальнӧй мынтӧмъяс  йылысь» Коми Республикаса Оланпас серти индӧм социальнӧй мынтӧмъяс босьтӧм вылӧ инӧда гражданалы оланін стрӧитӧм либӧ ньӧбӧм вылӧ социальнӧй мынтӧмъяс;   

7) сетӧ этша судтаа олан керкаясын олан жыръяс стрӧитӧм вылӧ социальнӧй мынтӧмъяссӧ гражданалы, кодъяслӧн эм инӧд босьтны индӧм социальнӧй мынтӧмсӧ «Коми Республика мутасын оланпастэчасӧн урчитӧм  пӧрадок серти тупкысьысь олан пунктъясысь мунысь гражданалы этша судтаа олан керкаясын олан жыръяс стрӧитӧм вылӧ социальнӧй мынтӧмъяс йылысь» Коми Республикаса Оланпас серти;
8) босьтӧ учёт вылӧ Коми Республикаса канму оланін фондысь олан жыръясын, кутшӧмъясӧс сетӧма социальнӧя медалан сёрнитчӧмъяс серти, нуждайтчысьясӧн лыддьысьысь гражданаӧс, кодъяслӧн эм инӧд «Политическӧй репрессия улӧ веськалӧм йӧзӧс реабилитируйтӧм йылысь» Россия Федерацияса Оланпас серти торъя категорияа гражданаӧс Коми Республикаса оланін канму фондлӧн олан жыръясӧн могмӧдӧм да учёт вылӧ примитан пӧрадок йылысь» Коми Республикаса Оланпас серти сулавны индӧм учёт вылын;
9) сетӧ Министерстволӧн архивнӧй документъяс серти гражданалӧн да юридическӧй кывкутысьяслӧн корӧмъяс серти архивнӧй справкаяс, архивнӧй копияяс, архивнӧй выпискаяс.
V. Инӧдъяс

11. Урчитӧм удж юкӧнын канму могъяс олӧмӧ пӧртӧм, канму услугаяс сетӧм могысь Министерстволӧн эм инӧд:
1) корны да босьтны канму власьт органъяслысь, меставывса асвеськӧдлан органъяслысь да организацияяслысь юӧр, мый колӧ Министерстволӧн компетенцияӧ пырысь юалӧмъяс серти помшуӧмъяс примитӧм вылӧ;

2) корны Министерстволӧн удж юкӧнӧ пырысь юалӧмъяс решитӧм вылӧ наука да мукӧд организация, учёнӧйясӧс да специалистъясӧс; 

3) котыртны координируйтан, сӧвещательнӧй да экспертнӧй, сы лыдын Министерстволӧн удж юкӧнӧ пырысь юалӧмъяс серти  ведомствокостса органъяс (сӧветъяс, комиссияяс да уджалан группаяс, коллегияяс);

4) урчитӧм пӧрадок серти волыны ассьыс уджмогъяс збыльмӧдӧм вылӧ организацияясӧ, кутшӧмъяс меститчӧмаӧсь да збыльмӧдӧны ассьыныс уджсӧ Коми Республика мутасын;

5) лӧсьӧдны урчитӧм пӧрадок серти отличие пасъяс да ведомствокостса наградаяс да сетны найӧс гражданалы урчитӧм удж юкӧнын вылыс тшупӧда вермӧмъясысь.
VІ. Удж котыртӧм

12. Министерствоӧн юрнуӧдӧ Коми Республикаса архитектура да стрӧитчан министр (водзӧ — министр), кодӧс Коми Республикалӧн Веськӧдлан котырса Веськӧдлысьлӧн вӧзйӧм серти индӧ чинӧ Коми Республикаса Юралысь да мездӧ чинысь Коми Республикаса Юралысь. 

13. Министр ассьыс уджмогъяс олӧмӧ пӧртӧм серти:

1) юрнуӧдӧ Министерстволӧн уджӧн ӧткӧн веськӧдлан подув вылын; 

2) котыртӧ олӧмӧ пӧртысь федеральнӧй власьт органъяскӧд, федеральнӧй фондъяскӧд, Коми Республикаса олӧмӧ пӧртысь власьт органъяскӧд да меставывса асвеськӧдлан органъяскӧд Министерстволӧн компетенцияӧ пырысь юалӧмъяс серти ӧтувъя удж;

3) юклӧ асьсӧ вежысьяс костын уджмогъяс;

4) индӧ чинӧ да мездӧ чинысь Министерствоса уджалысьясӧс, а сідзжӧ каръясын да районъясын Министерстволӧн мутас органса уджалысьясӧс;

индӧ чинӧ да мездӧ чинысь учреждениеясса юрнуӧдысьясӧс, кырымалӧ, вежӧ да дугӧдӧ накӧд удж йылысь сёрнитчӧмъяссӧ оланпастэчас серти, ладмӧдӧ канму предприятиеясса юрнуӧдысьяскӧд удж йылысь сёрнитчӧмъяс кырымалӧмсӧ, вежӧмсӧ да дугӧдӧмсӧ;
5) нуӧдӧ учреждениеса юрнуӧдысьяслысь аттестациясӧ, коланлун дырйи кывзӧ налысь отчётъяс;
6) вынсьӧдӧ Министерстволысь штатнӧй расписание, лӧсялана финансӧвӧй во вылӧ Коми Республикаса республиканскӧй сьӧмкудйын пасйӧм сьӧмкуд ассигнованиеяслӧн мында серти да вынсьӧдӧм штат лыд мында серти сьӧмкуд смета, а сідзжӧ Министерствоса уджалысьяслысь чина уджаланартъяс да чина инструкцияяс; 

7) вынсьӧдӧ Министерстволӧн тэчас юкӧдувъяс да сылӧн мутас органъяс йылысь положениеяс;

8) пыртӧ Коми Республикаса Юралысьлы да Коми Республикаса Веськӧдлан котырлы видлалӧм вылӧ Министерстволӧн компетенцияӧ пырысь юалӧмъяс серти Коми Республикаса нормативнӧй инӧда актъяслысь балаяс;

9) решайтӧ Министерствоса уджалысьясӧс ошкан мераяс да дисциплинарнӧй мераяс примитӧм серти юалӧмъяс, сетӧ Министерствоса, сылӧн мутас органъясса уджалысьяслы, Министерстволӧн удж юкӧнын организацияясса уджалысьяслы Россия Федерацияса, Коми Республикаса канму наградаяс, ведомствоса наградаяс, Коми Республикаса отличие пасъяс;
10) йӧзӧдӧ оланпастэчас подув вылын Министерстволӧн компетенцияӧ пырысь юалӧмъяс серти тшӧктӧдъяс, тшӧктӧмъяс;
11) эсканпастӧг петкӧдлӧ Министерствосӧ канму власьт органъяскӧд, меставывса асвеськӧдлан органъяскӧд да организацияяскӧд йитӧдъясын, ёрдын, сетӧ эсканпасъяс, восьтӧ банкъясын Министерстволысь тшӧтъяс, кырымалӧ сделкаяс да мукӧд юридическӧй удж;
12) котыртӧ Министерстволӧн удж йылысь юӧр дорӧ сибаланлунсӧ;

13) могмӧдӧ гражданаӧс ас сёрниӧн примитӧмсӧ;
14) решайтӧ канму гражданскӧй служба йылысь оланпастэчас серти  юалӧмъяссӧ, мыйяс йитчӧмаӧсь Министерствоын канму гражданскӧй служба вылын уджалӧмкӧд. 

14. Министрлӧн эмӧсь вежысьяс, кодъясӧс индӧны чинӧ да мездӧны чинысь Россия Федерацияса оланпастэчасын да Коми Республикаса оланпастэчасын индӧм пӧрадок серти. 

Министрӧс вежысьяс уджалӧны Министерстволӧн нимсянь эсканпастӧг министрӧн индӧм инӧдъяс да уджмогъяс серти.
Министрлӧн недыр кадся абутӧмлун дырйи сылысь могъяссӧ олӧмӧ пӧртӧ министрӧс медводдза вежысь, а сэк, кор абу министрӧс медводдза вежысьыс, министрӧс вежысьяс пиысь ӧтиыс министрлӧн помшуӧм серти.  

Сэк, кор эм министрлӧн прӧст чин, Коми Республикалӧн  Веськӧдлан котырса Веськӧдлысьлӧн вӧзйӧм серти министрлысь уджмогъяс вӧчӧмсӧ сетӧм йылысь помшуӧмсӧ примитӧ Коми Республикаса Юралысь.
15. Министерстволысь медыджыд штат лыдсӧ урчитӧ Коми Республикаса Веськӧдлан котыр. 
16. Министерстволӧн котыртан юкӧнӧ пырӧны татшӧм тэчас юкӧдувъяс: веськӧдланінъяс, департаментъяс, мутас юкӧдувса инспекцияяс, уджлӧн шӧр нырвизьяс серти юкӧнъяс, секторъяс:
1) Министерствосӧ пытшкӧссянь котыртан юалӧмъяс серти;

2) стрӧитчан юалӧмъяс серти;

3) архитектура да кар стрӧитан юалӧмъяс серти;

4) стрӧитчан канмусянь дӧзьӧр юалӧмъяс серти;

5) оланін юкӧнын инӧда йитӧдъяс йылысь юалӧмъяс серти.

Министерстволысь тэчассӧ вынсьӧдӧ Коми Республикаса Юралысь олӧмӧ пӧртысь федеральнӧй власьт органкӧд сёрнитчӧмӧн, мый збыльмӧдӧ канму политика збыльмӧдӧм серти, канму услугаяс сетӧм, стрӧитан, кар стрӧитан, стрӧитчан материалъяс промышленносьт да оланін да коммунальнӧй овмӧс юкӧнын канму эмбурӧн веськӧдлӧм серти могъяссӧ.

17. Министерствоса чина йӧзӧн, кодъясӧс уполномочитӧма канмусянь видзӧдӧм (дӧзьӧр) збыльмӧдӧм вылӧ, лоӧны: министр, министрӧс вежысьяс, Министерстволӧн тэчас юкӧдувъясса юрнуӧдысьяс да юрнуӧдысьясӧс вежысьяс, Министерствоса канму гражданскӧй служащӧйяс, кодъяс уджалӧны Коми Республикаса канму гражданскӧй чинъяслӧн нуӧдысь да старшӧй группаса «специалистъяс» категория чинъясын, стрӧитчан канмусянь дӧзьӧритан могъяссӧ збыльмӧдысь тэчас юкӧдувлӧн мутас юкӧдувса начальникъяс, а сідзжӧ стрӧитчан канмусянь дӧзьӧритан могъяссӧ збыльмӧдысь тэчас юкӧдувлӧн мутас юкӧдувса канму гражданскӧй служащӧйяс, кодъяс уджалӧны Коми Республикаса канму гражданскӧй службалӧн старшӧй группаса «специалистъяс» категория чинъясын.
18. Министерстволысь уджсӧ пытшкӧссянь котыртӧмыс индыссьӧ Министерстволӧн уджаланартӧн. 

Коми Республикаса архитектура

да стрӧитчан министерство йылысь

положение дорӧ

СОДТӦД 
Коми Республикаса архитектура да стрӧитчан министерстволысь

мутас органъяс иналан
СХЕМА
	Коми Республикаса стрӧитчан канму дӧзьӧрлӧн инспекция 

	д/в №
	Мутас орган ним
	Мутас органлӧн меститчанін
	Коми Республикаса административно- территориальнӧй юкӧнъяс, кӧні мунӧ уджыс мутас органлӧн 


	1
	2
	3
	4

	1.
	Сыктывкарын да Кӧрткерӧс районын инспекция 
	 Сыктывкар
	Республиканскӧй тӧдчанлуна  Сыктывкар да сы ув мутас, Кӧрткерӧс район

	2.
	 Воркута карын инспекция 
	Воркута кар
	Республиканскӧй тӧдчанлуна Воркута кар да сы ув мутас

	3.
	Инта карын инспекция  
	Инта кар
	Республиканскӧй тӧдчанлуна Инта кар  да сы ув мутас

	4.
	Печора карын, Чилимдін да Изьва районъясын инспекция 
	Печора кар, 

Чилимдін с.,

Изьва с.
	Республиканскӧй тӧдчанлуна Печора кар да сы ув мутас, 

Чилимдін район, Изьва район

	5.
	Луздор районын инспекция 
	Абъячой с.
	Луздор район

	6.
	Сыктывдін районын инспекция 
	Выльгорт с.
	Сыктывдін район

	7.
	 Усинск карын  инспекция 
	Усинск кар
	Республиканскӧй тӧдчанлуна Усинск кар да сы ув мутас

	8.
	Ухта, Сосногорск, Вуктыл каръясын, Княжпогост да Мылдін районъясын инспекция 
	 Ухта кар

Сосногорск кар

Емва кар

Мылдін ккп 
	Республиканскӧй тӧдчанлуна Ухта кар  да сы ув мутас, республиканскӧй тӧдчанлуна  Сосногорск кар да сы ув мутас, республиканскӧй тӧдчанлуна Вуктыл кар да сы ув мутас, Княжпогост район, Мылдін район

	9.
	Емдін, Удора, Сыктыв да Койгорт районъясын инспекция
	Сыктывкар  Визин с.
	Емдін район, Удора район, Сыктыв район, Койгорт район

	10.
	Кулӧмдін районын инспекция
	Кулӧмдін с.
	Кулӧмдін район


Матвеева Л. - 29 278 пас.
15

